職業試「工」隊
第二集：保安唔易做
螢幕蓋字：
職業試「工」隊
翟威廉和鍾志光穿著保安員制服在商場出現，翟威廉負責保護麥美恩，鍾志光保護陸浩明。
翟威廉和鍾志光背對著對方向後移，後來二人撞到。
鍾：喂喂，翟威廉你做乜嘢呀？
翟：你做乜嘢呀鍾志光？
麥：殊，六號，到底今日係咩mission呢？
陸：你睇吓鍾志光同翟威廉，兩個職業「試」工隊隊員咁唔掂，今日嘅任務就係要佢哋明白咩係專業嘅保安員，咁先可以保護到我哋㗎嘛。
麥：講得啱。
陸、麥：職業「試」工隊，馬上接受mission！
陸浩明從身後拿出一張寫著「保安唔易做」的任務卡。
畫面見一張長枱，枱上放有保安員巡邏時的正確裝備，亦有一些不相關的用品。
旁白︰「保安唔易做」第一個任務，就係限時內執晒所有保安員正確嘅巡邏裝備。
螢幕蓋字：限時內準備保安員巡邏裝備
陸︰開始！
畫面見翟威廉和鍾志光在枱上揀選他們認為正確的保安員巡邏裝備，麥美恩和陸浩明在旁評論。
麥︰嘩，又傘、又銀包、又call機，（幾秒後）好啦。
畫面見翟威廉和鍾志光手上拿著多款物品，麥美恩和陸浩明在旁評論。
麥︰風扇都要？
翟︰拍劇都要啦，巡邏唔係唔使風扇呀？
螢幕蓋字：我好怕熱㗎！
麥︰哦！
陸︰有時商場夜晚熄冷氣㗎嘛。
旁白︰錯！保安員巡邏裝備係呢九樣嘢，馬上拎齊裝備去「打鐘」（「打鐘」是保安行業術語，意思為巡邏）啦。
螢幕蓋字：
正確巡邏裝備
畫面見枱上放了九項保安員巡邏時的正確裝備，由左至右、上至下擺放為警棍、電子巡邏系統、電話、緊急電話號碼名單、電筒、筆、無線電對講機、銀笛和記事簿。
畫面見翟威廉和鍾志光在商場巡邏，鍾志光手上拿著無線電對講機。
旁白︰「試」工隊隊員注意，發現有人喺店舖盜竊，疑犯為一名男子，帶帽同口罩，著黃色高筒襪，請你哋追查該名男子，over。
畫面見一名男子，帶紅色帽和黑色口罩；另一名男子帶眼鏡、黃色帽和藍色口罩；還有一名長髮女子帶藍色帽在扶手電梯出現。
翟、鍾︰Roger。
畫面見一名男子，帶紅色帽和黑色口罩在商場行走，翟威廉和鍾志光上前攔截該名男子。
翟︰呀…先生。
畫面見翟威廉和鍾志光拉起男子的長褲，露出一對黃色高筒襪，男子想逃走，鍾志光用手捉著男子，翟威廉用力將男子壓低，翟、鍾作狀打男子。
翟、鍾︰吖…係佢啦，跪低呀，偷嘢！
畫面見陸浩明出現，伸出一隻手做出停止手勢，翟威廉、鍾志光和男子定鏡。
陸︰停！你哋咁樣做係完全違反晒保安員嘅守則呀。
畫面見正確示範，一名保安員上前截停一名涉事人士。
保安員︰先生，我係呢度嘅保安員，我哋呢度有件盜竊案件，我哋已經報咗警，你暫時唔可以離開，直到警方到場為止。
螢幕蓋字：
正確處理方法︰先向涉事人士表明保安人員的身份，要求對方不能離開，以待警方到場處理
畫面見涉事人士想掙脫離開，保安員用最低程度的武力阻止對方離開。
保安員旁白︰而且我哋絕對唔可以擅用武力，除非對方反抗，先至會使用最低程度嘅武力制服佢，同埋我哋係無權搜查涉事人士嘅物品。
螢幕蓋字：
如涉事人士反抗，保安人員會使用最低程度的武力制服對方
畫面見翟威廉和鍾志光在商場範圍巡邏，無線電對講機響起。
旁白︰「試」工隊隊員請注意，商場一樓有一名顧客暈倒，請即刻到現場支援，over。
翟、鍾︰Roger。
畫面見一名男子暈倒在椅子旁邊，翟威廉和鍾志光趕到現場不知所措。
翟︰喂喂喂…有人暈咗點呀？阿生…阿生…
鍾︰不如你俾啲水佢飲啦好嘛？
翟︰我去買水，你幫佢掃吓風先。
畫面見麥美恩出現做出停止手勢，翟威廉、鍾志光和暈倒顧客定鏡。
麥︰停！你哋咁樣係幫唔到佢㗎，不如我哋睇正確嘅示範呀。
畫面見正確示範，一名保安員走近暈倒顧客身旁，拿出電話報警，並把顧客打側躺臥在地上。
保安員︰如果發現有人休克，我哋應該即時報警，疏散附近人群，將傷者置於「復原臥式」姿勢。
螢幕蓋字：
正確處理手法：
致電報警，疏散附近人群，將傷者置於「復原臥式」姿勢
畫面見保安員為顧客鬆開衣服鈕釦，並留在他身邊作出安慰。
保安員︰鬆開緊身衣物，但千祈唔可以俾水同食物佢，同埋要留喺佢身邊安慰佢，直至救護員到場。
螢幕蓋字：
鬆開緊身衣物，在旁安慰傷者，待救援人員到場

畫面見鍾志光、翟威廉、麥美恩、陸浩明和兩名ERB畢業學員由右至左順序站著。
陸︰依家物業管理同保安行業發展真係好快㗎，工作範疇又廣喎，如果用一個字嚟形容，應該係…Pro (即Professional)、專業！
螢幕蓋字：
江梓正
「特種警衞基礎證書」課程畢業學員
江：青年人都可以好似我咁報讀僱員再培訓局ERB嘅「特種警衞」課程，應付更有挑戰嘅工作。
螢幕蓋字：
關道生
「高級保安及物業管理基礎證書」課程畢業學員
關：我就全靠報讀咗物業管理及保安業課程，投身咗呢個行業，重新搵到我事業嘅方向！
畫面見江梓正及關道生執行巡邏工作。
螢幕蓋字：
進修增值貼士︰
僱員再培訓局（ERB）為28個行業開辦培訓課程，配合各行業的需要及市場發展！
麥、陸︰職業「試」工隊，「訓」身入行搵好工！
螢幕蓋字︰

節目贊助︰僱員再培訓局
